
	Хәерле сәгатьтә!

Хөрмәтле хезмәттәшләр, кадерле укучылар! 
Безнең 7 нче урта мәктәбендә үз газетабыз дөнья күрә башлады. Анда мәктәп яңалыклары белән беррәттән, укучыларның укудагы, укытучыларның иҗади уңышларына зур урын биреләчәк. 
Мәктәп газетасын чыгаруда һәрберегез актив хәбәрче булыр дигән теләктә калабыз.
Мәктәп директоры
 З.С. Гыйләҗева

	Бәйрәм белән!

Көз аеның иң матур бәйрәмнәренең берсе – укытучылар көне. Укытучы кеше тормышында әти-әнидән соң иң мөһим урынны алып торучыларның берсе. 

Укытучы – безне белем дөньясына алып керүче кеше генә түгел, укытучы кирәк чакта җылы сүзе белән юатып, бала күңелен җаны-тәне белән тоеп яшәүче, аңлаучы кеше дә. 
Бәйрәм белән, хөрмәтле укытучыларыбыз.

      “Илһамлы каләм” түгәрәге әгъзалары

	Бу санда
*Укытучылар көне
*Өлкәннәр бәйрәме
  *5 нче А – иң дус сыйныф!

  *Безнекеләр булдыра!
*Татарча диктант яздык

Көзге сынамышлар

*Көз озын килсә, яз да соң килер.

*Көзге көн бәс тотса, аязлыкка галәмәт.

*Көзнең ахырында түгәрәк-түгәрәк вак кына боз яуса, кыш суык булыр.

*Имәндә чикләвек күп булса, кыш салкын килә.
*Урманда чикләвек күп булса, кыш кырыс булачак.



	1 октябрь - Өлкәннәр көне

Илебез буенча 1 октябрьдә Өлкәннәр көне билгеләп үтелә. 
Бу бәйрәм ничек барлыкка килгәнен барыбыз да беләме? 1990 елның 14 декабрендә 1 октябрь “Өлкәннәр көне” итеп игълан ителә. Иң беренче бу бәйрәмне Европада, аннан Америкада, ә инде 80 нче елның ахырында бөтен дөньяда бәйрәм итә башлыйлар.
Хөрмәтле өлкәннәребезне котлап, бу көннәрдә районыбызда төрледән-төрле чаралар уздырыла. Безнең мәктәптә дә ветераннарны хөрмәтләделәр. 

	Укытучыларга алмашлар үсә

Мәктәптә “Үзидарә көне” уңышлы үтте. Мәктәп лидерлары укытучылар роленә кереп, үзләренең белемле булуларын исбатладылар.

Яшь әдәбиятчылар – музейда
"Әдәби туган як" түгәрәгенә йөрүче 5 Б сыйныфы укучылары шәһәребезнең төбәк музеенда Өлкәннәр декадасы уңаеннан "Әби-бабайлар янында безгә искиткеч рәхәт" дигән очрашу - бәйгедә катнаштылар.

Алар ике командага бүленеп, әдәби бәйгедә көч сынаштылар. Анда әбиләр дә катнашты. Алар мөнәҗәтләр укыдылар, әкиятләр сөйләделәр. 

Очрашу бик күңелле узды.

Җиңүчеләргә бүләкләр тапшырылды.

Безнекеләр булдыра!
Район күләмендә үткәрелгән уен-квестта мәктәп командасы 2 нче урынны алды. Алар үзләренең тапкырлыкларын, белемнәрен һәм бердәмлекләрен күрсәттеләр. 

Афәрин, дуслар!

Мәктәпкә юл балалар

бакчасыннан башлана

7 нче мәктәп белән 18 нче балалар бакчасы озак еллар үзара хезмәттәшлек итә. Биредә тәрбияләнүчеләр алга таба безнең мәктәпкә белем алырга киләләр. Нәниләр бакчада чагында ук бездә кунакта еш булалар. Әле күптән түгел мәктәпнең “Мизгел” театр студиясе бакча балаларына күңелле мизгелләр бүләк иттеләр.
	5 нче А – иң дус сыйныф!
“Дус сыйныф серләре” республика конкурсының муниципаль турында мәктәпнең 5 нче А сыйныфы укучылары һәм ата-аналар комитеты 13 команда арасында 1 нче урынны яуладылар. 

– Безнең 5 “А” сыйныфы әти-әниләре, укучылары һәм сыйныф җитәкчесе Ләйсән Мөхәммәтшина үзләренең бердәмлекләрен, дус, килешеп эшләүләрен ачык күрсәттеләр, бәйгедә лаеклы чыгыш ясадылар, – ди 7 нче урта мәктәп директоры Зөлфия Гыйләҗева.

Китапханәгә сәяхәт

2 а классы укучылары татар теле укытучысы белән берлектә район китапханәсенә сәяхәт кылдылар. Балалар язучысы Рәшит Бәшәрнең иҗатына багышланган дәрес - экскурсия балаларны белем дөньясына алып керүгә бер этәргеч булды. Алар язучының иҗаты белән танышып кына калмадылар, китапларын да укырга өйгә алдылар.

	 Татарча диктант яздык

19 октябрь көнне Бөтендөнья “Татарча диктант ЯЗ.” акциясе үтте. Безнең мәктәптә дә 100 дән артык диктант язучы катнашып, үзләренең белемнәрен тикшерделәр. Иң кечкенә диктант язучылар 3 нче сыйныф укучылары булса,  иң өлкәннәре 65-70 яшьлекләр иде.

                             Республикакүләм семинар

Мәктәбебез укытучылары үз белем-тәҗрибәләрен бүтәннәр белән бик теләп бүлешәләр.  9 октябрьдә мәктәптә башлангыч сыйныф укытучыларының Республикакүләм семинары үтте.

Туган көнегез белән котлыйбыз!
26.10. Гобайдуллина Гүзәл Ришат кызы –мәктәпнең психологы,

27.10. Галимова Лилия Риф кызы- милли тәрбия буенча директор урынбасары,

28.10. Саетова Ләлә Сагыйдулла кызы- татар теле һәм әдәбияты укытучысы,

30.10. Гыйләҗева Зөлфия Солтангир кызы – мәктәп директоры, 

Гамәлгә куючы:   Г.Н.Фазлыева, татар теле һәм әдәбиты укытучысы

Редколлегия – “Илһамлы каләм” түгәрәге әгъзалары

Газета айга бер тапкыр нәшер ителә

Безнең адрес: Азнакай шәһәре, М.Хәсәнов ур., 24, электрон адрес: S7.Azn@tatar.ru 



Мәктәп 


              сулышы

